
26. marts 2019 
 
 
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq matumuuna 
saqqummiuppara. 
 
Naalakkersuisunut apeqqut:  
 

1. Kalaallisuinnaq oqaaseqartut danskit oqaasiisa saniatigut allamiut oqaasiinik 

pikkorissarnissaminnut periarfissaat – meeqqat atuarfiata saniatigut – suppaat?  

 

2. Kalaallisuinnaq oqaaseqartut qallunaat oqaasiinik pikkorissarnissaminnut periarfissaat – 

meeqqat atuarfiata saniatigut – suuppaat?  

3. Kalaallisuinnaq oqaaseqartut qallunaat oqaasiinik pikkorissarsinnaanerannut – meeqqat 

atuarfiata saniatigut – aningaasaliissutit ukiuni 2015-2018 ukiumut qassit 

immikkoortinneqarsimappat?  

4. Kalaallisuinnaq oqaaseqartut qallunaat oqaasiinik pikkorissarsinnaanerannut – meeqqat 

atuarfiata saniatigut – aningaasaliissutini ukiuni 2015-2018 ukiumut qassit atorneqarsimappat?  

5. Qallunaatut oqaatsinik pikkorissartitsinissamut pilersaarutit – meeqqat atuarfiata saniatigut – 

qassit ukiuni 2015-2018 ukiumut piviusunngortinneqarsimappat?  

6. Meeqqat atuarfiat eqqaassanngikkaanni suliffeqarfiit Namminersorlutik Oqartussat ataanniittut 

sorliit kalaallisuinnaq oqaasilinnnik qallunaatut ilinniartitsinissaminnut suliakkerneqarsimappat?  

7. Kalaallisuinnaq oqaasillit qallunaatut ilinniarnissaannut suliniutit aalajangiunneqartut 

ingerlanneqartullu qanoq kinguneqartanersut misissuiffigineqartarpat?  

8. Naalakkersuisut paasissutissanik tigummiaqarpat takutitsisunik Nunatsinniittut kalaallisuinnaq 

oqaasillit qassiunersut pillugu?  

9. Nunatsinni ilinniarfeqarpa assigiinngitsunik kalaallisuinnaq oqaaseqaraluaraanngiluunniit 

ilinniarfigineqarsinnaasunik?  

10. Apeqqut 9 angeraanni: Qassiuppat, aamma ilinniarfiit suuppat? 

11. Apeqqut 9 naaggaaraanni: Suna tamatumunnga patsisaava?  

12. Passissutissanik allanik qulaani pineqartunut tunngasinnaasunik Naalakkersuisut peqarpat?   

 
(Inatsisartuni ilaasortaq Sofia Geisler, Inuit Ataqatigiit) 

Tunngavilersuut: 
 
Innuttaasut ilinniagaqarsimanerisa qaffasissusaani ineriartorneq suli pitsaasumik ingerlavoq. 2017-imi 
innuttaasut 16-74-inik ukiullit akornanni 39,5 procentii meeqqat atuarfianniit qaffasinnerusumik 
ilinniagaqarsimapput, tamanna ukiut qulit ingerlanerini 8,9 procentpointinik qaffariarneruvoq. 
 
Taamaakkaluartoq meeqqat atuarfiannit ilinniakkamut ingerlaqqissimanngitsut suli amerlaqaat. 
Ilinniaqqinnissamut periarfissanik ujartuineq pisartoq tusartuartarparput, piginnaasat qaffassarneqarnissaat 
kissatigineqartuarpoq, taamaaliornikkut suliffeqarnermi akuunissaq periarfissagissaarnerulissammat. 
Tamatuminnga tunngaveqartumik qulaani apeqqutit Naalakkersuisunut ingerlatippakka.  
 
Kissaatigivara apeqqutikka ullut suliffiusut qulit qaangiutinnginneranni akineqarnissaat. 
 
 


